
ҚИШЛОҚ ШАРОИТИДА ЯШОВЧИ МАКТАБ ЎҚУВЧИЛАРИ ТОТАЛ 

МОРФОМЕТРИК ПАРАМЕТРЛАРИНИНГ ҚИЁСИЙ ТАҲЛИЛИ 

 Резюме

Мақолада Тошкент вилоятининг қишлоқ шароитида яшовчи мактаб ўқувчиларининг

тотал морфометрик кўрсаткичлари таҳлил қилинган. Тадқиқотда мактаб ўқувчилари 

бўй узунлиги, тана вазни ва кўкрак қафаси айланаси бўйича 26 йил аввалги қишлоқ 

болаларининг кўрсаткичлари билан таққосланган. 

Калит сўзлар: антропометрия, морфометрия, акселлерация, жисмоний ривожланиш 

СРАВНИТЕЛЬНЫЙ АНАЛИЗ  ОБЩИХ МОРФОМЕТРИЧЕСКИХ ПОКАЗАТЕЛЕЙ 

ШКОЛЬНИКОВ, ПРОЖИВАЮЩИХ В СЕЛЬСКИХ УСЛОВИЯХ 

Туймачев Улмасжон Абдумавланович Email: TuymachevU@mail.ru 

Ташкентский государственный стоматологический институт Узбекистан, Ташкент, 

улица Тараккиёт, 103 тел: +998(71) 230-20-72 E mail: info@tsdi.uz 

 Резюме

В статье анализируются общие морфометрические показатели школьников,

проживающих в сельских условиях Ташкентской области. В исследовании сравнивались 

рост, масса тела и окружность груди школьников с сельскими детьми 26 лет назад. 

Ключевые слова: антропометрия, морфометрия, акселлерация, физическое развитие 

COMPARATIVE ANALYSIS OF TOTAL MORPHOMETRIC INDICATORS OF 

SCHOOLCHILDREN LIVING IN RURAL CONDITIONS 

Tuymachev Ulmasjon Abdumavlanovich Email: TuymachevU@mail.ru 

Tashkent State Dental Institute Uzbekistan, Tashkent, Tarakkiyot street, 103 

Tel: +998(71) 230-20-72 E mail: info@tsdi.uz 

 Resume

The article analyzes the general morphometric indicators of schoolchildren living in rural areas

of the Tashkent Region. The research compared the height, body weight, and chest circumference 

of schoolchildren with rural children 26 years ago. 

Key words: anthropometry, morphometry, acceleration, physical development 

Долзарблиги 

   саётган организмнинг ўзига хос ҳусусияти - морфологик ва функционал  кўрсаткичларнинг

   ёшга боғлиқ аниқ ўзгарувчанлиги билан ифодаланади. Бу биринчи навбатда, тизимли

ривожланиш жараёнининг акси бўлган ўсишга ва танадаги метаболизм ва энергия 

жараёнларининг ажралмас баҳоси бўлган тана вазнига тегишли. Бола ва ўсмирнинг қандай 

ўсиши ва ривожланиши, унинг келажакдаги саломатлигига кўп жиҳатдан боғлиқдир [2, 4]. 

Олимлар жисмоний ривожланишга таъсир қилувчи муҳим ҳусусият аҳолининг урбанизация 

даражаси эканлигини исботладилар [6, 7, 8]. Aнтропометрик усуллар қисқа вақт ичида кўп 

сонли болалар ва ўсмирларни текшириш, уларнинг жисмоний ривожланиш даражасини 

баҳолаш имконини беради. 

Кўпгина тадқиқотчилар минтақавий жисмоний ривожланиш стандартларини ҳар 5-10 йилда 

янгилашни тавсия қиладилар, чунки улар вақт ўтиши билан ўзгаради [2, 5]. Таъкидлаш жоизки, 

ишлаб чиқилган стандартлар тезлашув жараёни, иқлим ва экологик шароитларнинг ўзгариши, 

овқатланиш ва оммавий спортнинг ривожланиши туфайли даврий янгиланишларни тақозо 

қилади. 

Тадқиқот мақсади: Қишлоқ шароитида яшовчи мактаб ўқувчиларининг тотал 

морфометрик параметрлари ўзгаришини қиёсий таҳлил қилиш. 

Материал ва усуллари 

Тадқиқотга 7 ёшдан 16 ёшгача бўлган, Тошкент вилоятининг қишлоқ шароитида яшовчи 

мактаб ўқувчилари жалб қилинди. Антропометрик кўрсаткичларни ўлчашда Г.Г. Автандилов 

тадқиқотларида кенг қўлланилган усуллардан фойдаланилди [1]. 

Натижа ва таҳлиллар 
Тананинг узунлиги ва оғирлиги, шунингдек, уларнинг нисбати инсоннинг бутун ҳаёти 

давомида морфофункционал ҳолатининг энг муҳим интеграл белгиларидир. Янги туғилган 

чақалоқ учун тана узунлиги ва вазни соматик етуклик даражасининг асосий мезонидир. 

Болаларнинг жисмоний ҳолатини баҳолаш учун узунлик ва тана вазни кўрсаткичлари скрининг 

учун асос бўлиб, замонавий педиатрия амалиётида болаларнинг жисмоний ҳолатини 

кузатишнинг энг машҳур усули ҳисобланади.  

7 ёшдан 16 ёшгача бўлган болаларнинг антропометрик кўрсаткичларини тадқиқ этиш шуни 

кўрсатадики, ўғил болаларнинг 7 ёшида тик турган бўйи ўртача (М)126,7±0,28 см, 16 ёшга 

келиб эса ўртача (М)168,8±0,75 смгача ўсган, қизларнинг тик турган бўйи эса 7 ёшда ўртача 

(М)126,1±0,31см ва 16 ёшда эса ўртача (М) 167,6±0,65смга ўзгарган.  Шундай қилиб, 7 ёшдан 

16 ёшгача бўлган даврда ўғил болаларда 42,1 смга, қизларда 41,5 смга мутлақ ўсиш кузатилди. 

Ўғил болаларда тана узунлигининг энг жадал ўсиши 9 (9,0 см) ва 11 (10,0 см) ёшда, қизларда 9 

(8,0 см) ва 13 (8,4 см) ёшда кузатилди. Ушбу натижаларни Р.Т.Камилованинг 1998 йилда олиб 

борган тадқиқот натижалари билан қиёслаганимизда, ҳозирги замон қишлоқ болаларининг тик 

турган бўй узунлиги 26 йил аввалги ўзларининг қишлоқдаги тенгдошларидан ўғил болалар 7 

ёшда 6,72 смга, қиз болалар эса 7,64 смга баланд эканлиги аниқланди [3]. Шунингдек, 16 ёшга 

келиб, ўғил болалар 2,35 смга, қиз болалар эса 7,25 смга баландроқ эканлиги аниқланди. Ёш 

гуруҳлари бўйича қизлар ўсишининг ўртача арифметик қийматлари (М) бироз пастроқ 

кўрсаткичга эга. Aммо қизларнинг барча ёш гуруҳларидаги норма коридори ўғил болаларнинг 

бир хил кўрсаткичлари қийматларини ўз ичига олади ва шунинг учун қизларнинг ўртача 

кўрсаткичларидаги кечикиш ишончсиздир.  

7 ёшдан 16 ёшгача бўлган ўғил ва қиз болаларда ўтирган ҳолатдаги бўйнинг ўсиши 1,27 

мартага кўпайди. Шу билан бирга, бу давр учун мутлақ ўсиш мос равишда 18,77 см ва 18,2 

смни ташкил этди. Ўғил болаларда ўтирган ҳолатдаги бўйнинг энг катта ўсиши 9 (2,78 см), 11 

(6,2 см) ва 13 (2,6) ёшда, қизларда эса 10 (3,3 см), 14 (3,7 см) ва 16 (4,2 см) да қайд этилган.  

Aгар ўғил болаларда 16 ёшгача тик турган бўйнинг ўсиши 33,22 %гача, қизларда эса 31,91 

%гача бўлишини ҳисобга олсак, ўғил болаларда бу даврда ўтирган ҳолдаги бўй узунлиги 27,46 

%га, қиз болаларда 27,0 %га ўсган, бундан келиб чиқадики, пастки мучалар ҳам интенсив 

равишда ўсади деб таҳмин қилиш мумкин. 

Ўғил болаларда тана массасининг ўртача кўрсаткичи 7 ёшда 25,9+0,33 кгдан 16 ёшда 

59,5+0,81 кггача қийматга эга бўлди, 9 йил давомида тана массасининг ўсиши 33,6 кгни ташкил 

этди. Қиз болаларда ушбу кўрсаткич 7 ёшда 25,5+0,34 кгдан 16 ёшда 58,2+0,8 кггача ўзгариб, 

ўсиш 32,7 кгни ташкил этди. Бизнинг тадқиқотимизда тана массасининг интенсив ўсиши ўғил 

болаларда 8, 11 ва 15 ёшда, интенсив бўлмаган ўсиш даври 9, 10, 12, 13, 14 ёшларда ва 

секинроқ ўсиши 16 ёшга тўғри келди; қиз болаларда эса 9, 11 ва 14 ёшларда интенсив ўсиш, 8, 

10, 12, 15 ёшларда интенсив бўлмаган ўсиш, қолган ёшларда ўсишнинг секинлашуви 

кузатилди. 

1-расм. Қишлоқда яшовчи ўғил болаларнинг бўй узунлиги (см) ва тана вазни (кг) 

бўйича қиёсий таҳлили 

Бизнинг маълумотларимиз бўйича иккала жинсдаги болаларда вазн кўрсаткичлари 

Р.Т.Камилова (1998) тақдим этган маълумотлардан юқори қийматни қайд этган бўлиб, 7 ёшли 

ўғил болалар 26 йил аввалги қишлоқ болаларидан 3,32 кг, қиз болалар эса 3,5 кгга оғирроқ 

эканлиги аниқланди. Ушбу кўрсаткич 16 ёшга келиб, ўғил болаларда 2,09 кг, қиз болаларда 5,92 

кгга фарқ қилади. Яъни, ҳозирги қишлоқ болалари ўзларининг 26 йил аввалги тенгдошларидан 

оғирроқ эканлиги аниқланди [3]. 

2-расм. Қишлоқ қизларининг бўй узунлиги (см) ва тана вазни (кг) бўйича қиёсий 

таҳлили 

Тадқиқот натижаларига кўра, мактаб ўқувчиларининг кўкрак қафаси морфометрик 

параметрлари маълум ўзгаришларга учрайди.   

Ўрганиш даврида тинч ҳолатда кўкрак қафаси айланасининг ўсиши ўғил болаларда 18,9 

см (62,0 ± 0,39 смдан 80,9 ± 0,37 смгача), қизларда - 21,9 см (61,2 ± 0,37 смдан 81,5 ± 0,39 

смгача)ни ташкил этди, яъни, мос равишда 1,30 ва 1,33 мартага ўсди. Ўғил болаларда кўкрак 

қафасининг энг катта ўртача йиллик ўсиши 9(3,9 см), 11(4,4 см), ва 15(3,5 см) ёшда, қизларда 11 

(3,1 см) ва 13(4,3 см) ёшда қайд этилди. Энг кичик ўсиш ўғил болаларда 8 (0,8 см), 10 (1,8 см) 

ва 16 (0,3 см) ёшда, қизларда эса 9 (1,2 см) ва 16(1,5 см) ёшда кузатилди.  

Кўкрак қафаси айланасини Р.Т.Камилова (1998) маълумотлари билан қиёслаганимизда 

қуйидагича натижа олинди. 7 ёшда ўғил болалар 26 йил аввалги болалардан кўкрак қафаси 

айланаси бўйича 3,36 см, қиз болалар эса 4,42 смга юқори кўрсаткичга эга. 16 ёшга келиб, ушбу 

кўрсаткич ўғил болаларда 1,16 смга кичик, қиз болаларда эса 2,49 смга катта эканлиги 

аниқланди [3]. 

Ёши 

Кўкрак қафаси айланаси бўйича норма коридори М+δ (см) 

2024 йил 1998 йил 

М+δ, ўғил 

бола 
М+δ, қиз бола М+δ, ўғил бола М+δ, қиз бола 

7 ёш 62±5,1 61,2±5,86 58,64±5,85 56,78±2,65 

8 ёш 62,8±5,2 63,7±5,35 60,03±2,85 58,37±2,95 

9 ёш 66,7±3,92 64,9±4,33 60,94±3,2 59,47±3,13 

10 ёш 67,5±3,1 66,7±4,18 64,01±3,91 62,03±3,77 

11 ёш 71,9±3,8 69,8±5,33 64,69±3,08 63,93±4,3 

12 ёш 72,7±4,1 71,5±5,49 67,77±3,44 68,59±5,84 

13 ёш 75,6±5,2 75,8±4,87 69,83±4,46 72,96±5,78 

14 ёш 77,4±4,32 78,8±4,66 74,14±5,05 75,87±4,54 

15 ёш 80,9±4,43 81,5±4,83 77,36±4,61 78,47±4,57 

16 ёш 81,2±3,49 83,0±4,03 82,36±5,63 80,51±3,29 

 2-жадвал. Қишлоқ болаларида кўкрак қафаси айланасининг аввалги авлод 

кўрсаткичлари билан солиштирма таҳлили 

7 ёшдан 16 ёшгача бўлган даврда кўкрак қафасининг олд-орқа диаметрининг мутлақ 

ўсиши ўғил болаларда 4,6 см ва қизларда 4,2 смни ташкил этди, яъни мос равишда 1,33 ва 1,3 

марта ўсди. Энг катта ўсиш 9 (1,0 см), 11 (0,8 см) ва 15 (0,8 см) ёшдаги ўғил болаларда, қиз 

болаларда эса 8 (0,5 см) ва 13 (1,2 см) ёшларда кузатилди. Ўғил болаларда минимал ўсиш 8 (0,2 

см), 10 (0,2 см) ва 16 (0,1 см) ёшда, қизларда эса 10 (0,2 см) ва 16 (0,3 см) ёшда кузатилди. 

Худди шу даврда кўкрак қафасининг кўндаланг диаметри  ўғил болаларда 1,44 марта, 

қизларда 1,38 марта, ўсишнинг абсолют миқдори мос равишда 8,7 см ва 7,5 смни ташкил этди. 

Максимал ўсиш 9 (1,4 см), 12 (1,3 см) ва 15 (2,4 см) ёшли ўғил болаларда, 11-12 (1,2 ва 1,5 см) 

ва 14 - 15 ёшли қизларда (0,8 ва 1,1 см)  кузатилди. Ўғил болаларда энг паст кўрсаткичлар 8 ва 

11 (0,2 ва 0,5 см) ва 16 (0,2 см) ёшда, қизларда эса 9-10 (0,3 смдан) ва 16 (0,4 см) ёшда қайд 

этилди.   

Хулоса 

Тошкент вилоятининг қишлоқ шароитида яшовчи мактаб ўқувчиларининг антропометрик 

кўрсаткичлари бўйича олинган янги маълумотлар 26 йил аввалги қишлоқ болаларининг 

кўрсаткичларидан юқори натижаларни қайд этди. Қиёсий таҳлиллар қишлоқ болаларида ёш 

даврига хос акселлерация элементлари мавжудлигини исботлайди. 

